
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA SABA 
 

Kikao cha Nne    –   Tarehe  02 Oktoba, 2017. 
Kikao Kitaanza Saa 3.00 (Tatu) Asubuhi 

na Dua itasomwa. 
 

 
      

I. HATI ZA KUWASILISHA MEZANI: 
 
 
Waziri wa Nchi, Ofisi ya Rais na Mwenyekiti wa Baraza la Mapinduzi: 
 
Hotuba ya Uwasilishaji wa Ripoti ya Ofisi ya Rais na Mwenyekiti wa 

Baraza la Mapinduzi ya Utekelezaji wa Maagizo ya Kamati ya Kusimamia 

Ofisi za Viongozi Wakuu wa Kitaifa kwa mwaka 2016/2017. 

 

 
Waziri wa Nchi, Ofisi ya Rais, Katiba, Sheria, Utumishi wa Umma na 
Utawala Bora: 
 
Hotuba ya Uwasilishaji wa Ripoti ya Ofisi ya Rais, Katiba, Sheria, Utumishi 

wa Umma na Utawala Bora ya Utekelezaji wa Maagizo ya Kamati ya 

Sheria, Utawala Bora na Idara Maalum  kwa mwaka 2016/2017. 

 

Mwenyekiti wa Kamati ya Kusimamia Ofisi za Viongozi Wakuu wa 
Kitaifa: 
 
Hotuba ya Maoni ya Kamati ya Kusimamia Ofisi za Viongozi Wakuu wa 
Kitaifa Kuhusu  Ripoti ya Ofisi ya Rais na Mwenyekiti wa Baraza la 
Mapinduzi ya Utekelezaji wa Maagizo ya Kamati ya Kusimamia Ofisi za 
Viongozi Wakuu wa Kitaifa kwa mwaka 2016/2017.   

Mwenyekiti wa Kamati ya Sheria, Utawala Bora na Idara Maalum: 
 
Hotuba ya Maoni ya Kamati ya Sheria, Utawala Bora na Idara Maalum  
Kuhusu Ripoti ya Ofisi ya Rais, Katiba, Sheria, Utumishi wa Umma na 
Utawala Bora ya Utekelezaji wa Maagizo ya Kamati ya Sheria, Utawala 
Bora na Idara Maalum kwa mwaka 2016/2017.   
 
 

II. MASWALI: 
 

 
  Ofisi ya  Makamu wa Pili wa Rais: 

 
87. MHESHIMIWA JAKU HASHIM AYOUB (Jimbo la Paje) - 

Atamuuliza Mheshimiwa Waziri wa Nchi, Ofisi ya Makamu 
wa Pili wa Rais: 

 
Katika hotuba yake ya Baraza la Eid el Fitr, Mheshimiwa 
Rais wa Zanzibar na Mwenyekiti wa Baraza la Mapinduzi, 
Dkt. Ali Mohammed Shein aliwapongeza Waheshimiwa 
Mawaziri na Naibu Mawaziri kwa kujibu hoja na maswali ya 
Wajumbe wa Baraza la Wawakilishi licha ya ugumu wa 
baadhi ya maswali na hoja za wajumbe. 

 
Je, pamoja na pongezi hizo, Mawaziri na Naibu Mawaziri 
wamejipangaje mwaka huu wa fedha kutekeleza ahadi mbali 
mbali walizozitoa wakati wakijibu hoja hizo za Wajumbe. 

 
 

Ofisi ya Rais, Katiba, Sheria, Utumishi wa Umma na Utawala Bora: 
 

97. MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Nchi, Ofisi ya Rais, 
Katiba, Sheria, Utumishi wa Umma na Utawala Bora: 

 
Kwa kuwa kwenye Ripoti ya Mdhibiti na Mkaguzi Mkuu wa 
Hesabu za Serikali kwa mwaka 2014/2015 zimeonesha 
kwamba Wizara za Serikali, Mashirika, Taasisi pamoja na 
Miradi ya Maendeleo inayofadhiliwa na wahisani kwa kipindi 
hiki imefanya vizuri hadi kufikia kupewa hati isio na shaka. 

 
Je, nini hatma ya taasisi ambayo kwenye ukaguzi wa nyuma 
waligundulika kufanya ubadhirifu na kusababisha hasara au 
upotevu wa fedha za umma. 

Ofisi ya Rais, Tawala za Mikoa, Serikali za Mitaa na Idara Maalum za 
SMZ: 

 
22. MHESHIMIWA SULEIMAN SARAHAN SAID (Jimbo la 

Chake Chake) - Atamuuliza Mheshimiwa Waziri wa Nchi, 
Ofisi ya Rais, Tawala za Mikoa, Serikali za Mitaa na Idara 
Maalum za  SMZ: 
 
Serikali ya Mapinduzi ya Zanzibar imejitahidi sana kusaidia 
kila sekta katika kuleta maendeleo. Hata hivyo suala la 
usajili wa vyeti vya kuzaliwa hasa Pemba, bado kuna 
matatizo ya kupatikana kwa vyeti hivyo ambapo watoto 
wanafika kupelekwa skuli bado hawajapatiwa vyeti vyao vya 
kuzaliwa. 

 
(a) Je, Serikali inalijua hilo. 

 
(b) Ni sababu gani za msingi zinazopelekea mpaka 

kutokea hali hiyo. 
 

(c) Je, kuna elimu yoyote iliyotolewa kuhusu umuhimu 
wa vyeti vya kuzaliwa na mara ngapi. 

 
 
 

Wizara ya Kazi, Uwezeshaji, Wazee, Vijana, Wanawake na Watoto: 
 

13. MHESHIMIWA SALHA MOHAMMED MWINJUMA (Nafasi 
za Wanawake) - Atamuuliza Waziri wa Kazi, Uwezeshaji, 
Wazee, Vijana, Wanawake na Watoto: 

 
Katika Ilani ya Uchaguzi ya CCM ya mwaka 2015 – 2020, 
kuna ahadi ya kuanzisha “Green House” kwa kila Wilaya za 
Zanzibar kwa lengo la kuwasaidia vijana kujiajiri na 
kuondokana na utegemezi wa ajira Serikalini. Hata hivyo, 
mpaka leo hatujaona utekelezaji wake. 

 
Je, Serikali imefikia wapi katika kutekeleza ahadi hiyo kwa 
vijana wake. 

  Wizara ya Biashara, Viwanda na Masoko: 
 

21. MHESHIMIWA SULEIMAN SARAHAN SAID (Jimbo la 
Chake Chake) – Atamuuliza Mheshimiwa Waziri wa 
Biashara, Viwanda na Masoko: 

 
Serikali ya Mapinduzi ya Zanzibar inastahiki pongezi kwa 
kupandisha bei ya zao la karafuu kwa asilimia 80. Lakini 
bado zao la karafuu lina tatizo la wachumaji wa karafuu 
ambapo bado uchumaji wao ni kupanda juu sana hasa kwa 
mikarafuu mikubwa. 

 
(a) Je, kwanini Serikali haiwapi wachumaji karafuu 

mikanda maalum ya kujizuia wakati wakichuma 
karafuu. 

 
(b) Kwa nini Serikali haiwakatii bima wenye mashamba 

ya karafuu kwa ajili ya wachumaji wao ili kupata nafuu 
ya matibabu pindi ikitokea ajali na kuipunguzia mzigo 
Serikali. 

 
(c) Je, kuna utaratibu gani mzuri kwa Serikali uliojifunza 

katika nchi za wenzetu zenye mikarafuu katika 
uvunaji wa karafuu na pindi mchumaji akipata ajali. 

 
 

Wizara ya Elimu Na Mafunzo ya Amali: 
 
17. MHESHIMIWA SULEIMAN SARAHAN SAID (Jimbo la 

Chake Chake) – Atamuuliza Mheshimiwa Waziri wa Elimu 
na Mafunzo ya Amali: 

 
Serikali ya Mapinduzi ya Zanzibar inastahili pongezi kwa 
jitihada zake za kuendeleza elimu Zanzibar kwa kujenga 
skuli nzuri na kuwapa uwezo walimu, ili kuhakikisha 
wanafunzi wanapata elimu nzuri na yenye mafanikio. Lakini 
katika skuli za Serikali bado matokeo ya mitihani kwa 
wanafunzi ni mabaya na ya kuvunja moyo. 

 
(a)  Je, Serikali inalichukuliaje suala hili la kutofaulu kwa 

wanafunzi. 
 

(b) Je, Serikali imechukuwa hatua gani za dharura na za 
muda mrefu kulipunguza au kuliondoa kabisa tatizo 
hilo. 

(c) Je, Serikali imefanya utafiti gani kujua kasoro ambazo 
zinapelekea kutofaulu kwa wanafunzi wanaosoma 
skuli za Serikali. 

 
 

 
Wizara ya Kilimo, Maliasili, Mifugo na Uvuvi: 

 
50. MHESHIMIWA OMAR SEIF ABEID (Jimbo la Konde) - 

Atamuuliza Mheshimiwa Waziri wa Kilimo, Maliasili, Mifugo 
na Uvuvi: 

 
Kwa kuwa shamba la Wizara ya Kilimo liliopo Makuwe lina 
Block 10 na Jumla ya Hekta 79.9 ambapo block No. 4 ya 
shamba hilo lina pori kubwa sana liliopo karibu na bahari 
ambapo inakua rahisi kwa watu wabaya kuziiba karafuu 
zilizomo ndani ya shamba hiyo. 

 
(a) Je, ni sababu gani inafanya shamba hilo likaendelea 

kuwa porini hadi leo. 
 

(b) Kwa kuwa kwenye block 5 na 6 ya shamba hilo. 
Mikarafuu mingi sana imekufa ni sababu gani hadi leo 
ikashindikana kuipanda mikarafuu mengine kujaza 
nafasi ya mikarafuu iliyokufa. 

 
(c) Ni lini Wizara itaongeza wafanyakazi ambao 

wataweza kulitunza shamba hilo ikizingatiwa kwamba 
wafanyakazi (6) waliopo kwa sasa hawatoshi hata 
kwa ulinzi tu wa shamba hilo. 

 
Wizara ya Afya: 

 
126. MHESHIMIWA HIDAYA ALI MAKAME (Nafasi za 

Wanawake) - Atamuuliza Mheshimiwa Waziri wa Afya: 
 

Kwa kuwa Serikali ya Mapinduzi Zanzibar inafanya juhudi 
mbali mbali za kuhakikisha kuwa inawaletea maendeleo 
endelevu wananchi wake kwa kuendelea kuwasomesha 
wanafunzi wa fani mbali mbali wakiwemo wa fani ya Uuguzi 
(Nursing) ili hospitali zetu ziweze kutoa huduma zilizo bora 
zaidi. 

 
(a) Je, kuna utaratibu gani wa kuwapatia leseni 

wanafunzi wote waliomaliza fani ya Uuguzi (Nursing) 
kwa ajili ya ajira. 

(b) Je, wanafunzi hawa endapo watakoseshwa leseni 
hizo ambazo wanazitegemea kwa ajili ya ajira zao, 
Serikali haioni kuwa inaingia hasara zaidi kwa vile 
wanafunzi ambao wanategemea leseni hizo ili 
waajiriwe itawawezesha kulipa madeni yao 
wanayodaiwa na Bodi ya Mikopo. 

 
(c) Ni utaratibu gani utaandaliwa kwa wanafunzi ambao 

tayari walikuwa vyuoni na walimaliza Kidato cha nne 
(F.IV) na kwa kuwa hawakufika Kidato cha sita (F.VI) 
na wanahitaji hizo leseni  na bado  wanasumbuliwa 
mpaka sasa. 

 
 

Wizara ya Ujenzi, Mawasiliano na Usafirishaji: 
 

4. MHESHIMIWA ABDALLA MAULID DIWANI (Jimbo la 
Jang’ombe) - Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Serikali ya Mapinduzi ya Zanzibar inastahiki pongezi, kwa 
kutoa fursa za uwekezaji kwa wageni na wenyeji kuwekeza 
katika sekta ya usafiri wa bahari 

 
(a)    Je, Serikali haioni inakosa mapato yake ya kodi za 

uegeshaji  wa meli kwa kumruhusu Azam Marine kuweka 
meli zake katika eneo la maruhubi. 

 
(b) Je, ni lini Serikali italishughulikia suala hili. 

 
 
 

107. MHESHIMIWA OMAR SEIF ABEID (Jimbo la Konde) - 
Atamuuliza Mheshimiwa Waziri wa Ujenzi, Mawasiliano na 
Usafirishaji: 

 
Je, Wizara au Idara inayosimamia upasishaji na utoaji leseni 
za vyombo vya moto kwa 2016 imezikamata vespa na 
pikikipi ngapi ambazo zimetoboa “exos” kwa makusudi 
ambazo hutumiwa na waendesha vespa wanaojulikana kwa 
jina la T1 ambao si tu huleta usumbufu bali pia huwa ni 
chanzo cha kusababisha ajali kwa watu wengine. 

III. HOJA ZA SERIKALI: 
 

Ofisi ya Rais na Mwenyekiti wa Baraza la Mapinduzi: 
  

Ripoti ya Ofisi ya Rais na Mwenyekiti wa Baraza la Mapinduzi ya 

Utekelezaji wa Maagizo ya Kamati ya Kusimamia Ofisi za Viongozi Wakuu 

wa Kitaifa kwa mwaka 2016/2017. 

 
Ofisi ya Rais, Katiba, Sheria, Utumishi wa Umma na Utawala Bora: 
 
Ripoti ya Ofisi ya Rais, Katiba, Sheria, Utumishi wa Umma na Utawala 

Bora ya Utekelezaji wa Maagizo ya Kamati ya Sheria, Utawala Bora na 

Idara Maalum  kwa mwaka 2016/2017. 

 
 
 
 
 

Zanzibar,                   (Raya Issa Msellem) 
02 Oktoba, 2017.                  KATIBU WA BARAZA. 
 
 
 


